
Të dashur fëmijë!

Si jeni? Jam i sigurt se, edhe pse kanë ardhur 
pushimet verore, librin dhe diturinë nuk e hiq-
ni nga mendja e nga dora… Shumë mirë, mos 
ndaloni! Suksesi dhe lumturia janë në fund të 
studimeve... Patjetër... Të gjitha fitoret e paha-
rrueshme, sukseset, zhvillimet e civilizimeve dhe 
zbulimet shkencore përgjatë gjithë historisë së 
njerëzimit, janë arritur si rezultat i vështirësive, 
përjekjeve dhe mundimeve të mëdha, të cilat 
nuk mund t’i imagjinoni.

Këtë thënie mos e harroni asnjëherë, dhe 
kujtojuani të gjithëve sa më shpesh: TË BËSH  
ËSHTË SHUMË VËSHTIRË, TË SHKATË-
RROSH ËSHTË E LEHTË! 

Një ndërtesë apo një gradaçelë mund ta bëni 
dhe ta përfundoni pas disa viteve me shumë 
vështirësi, duke përdorur shumë materiale, para 
dhe mund... Por... kur kësaj ndërtese, të cilës 
i është dashur vite të ndërtohej, t’i vendosni te 
kolonat bazë lëndë shpërthyese të fuqishme, 
për 5-10 minuta bëhet copë-copë, shembet dhe 
kthehet në rrënojë. 

Por mos harroni…. Shkatërruesit gjithmonë 
kujtohen me urrejtje dhe mallkim. Edhe emrat 
e tyre harrohen shumë shpejt. Ndërsa ndërtue-
sit gjithmonë kujtohen me dashuri, respekt, vle-
rësime dhe urime. Emrat e tyre nuk harrohen 
asnjëherë. Të gjitha fitoret e drejta dhe veprat 

e qytetërimeve janë kujtime të paharrueshme të 
heronjve që kanë pasur sukses. 

Ja se çfarë na thotë historia… 

Çliruesi i Stambollit Sulltan Mehmet Hani, në 
rrugën e tij, ka korrur shumë fitore. Në moshën 
21 vjeçare, erdhi drejt e te tempulli “Hagia Sop-
hia = Ajasofja = Urtësi e Shenjtë”, i cili ishte një 
monument qytetërimi në lagjen e sotme Sullta-
nahmet. Zbriti nga kali, u fali jetën dhe lirinë mi-
jëra romakëve, dhe hapi tempullin për ibadet me 
emrin “Xhamia e Çliruesit”. La një trashëgimi të 
vyer, me emra dhe kujtime të paharrueshme: të 
Çlirimit dhe të Çliruesit.

Të dashur fëmijë!

Ajasofja (Xhamia e Fatihut) sipas disa histo-
rianëve bizantinë është ndërtuar në vitin 326 të 
erës sonë. Ndërsa disa historianë më të vjetër 
shkruajnë se, ajo është ndërtuar nga biri i Kosta-
ndinit të Madh më 15 shtator të vitit 360. Ai ia 
dedikoi atë Zotit. Historianët mendojnë se ndër-
tesa e parë ishte një bazilikë me mure prej guri 
dhe çati prej druri. Më 20 Qershor të vitit 404 
ajo u shkatërrua në një kryengritje popullore. 
Më vonë perandori Theodosius i II, punën për 
rindërtimin e Kishës ia dha arkitekt Roufinusit. 

Më 8 Tetor 415 ajo u hap ndaj popullit, por 
pa kaluar shumë ajo u dogj përsëri më 13-14 
janar 532 në kryengritjen e Nikës të Bizantëve. 

xhamia e fatihut
mustafa jazgan

Perandori Justinianos ia dha punën matemati-
kantit Trallesis Anthemios dhe Miletos Isidorosit 
ashtu që këtë herë Ajasofja të bëhej në një ma-
dhësi dhe me një pasuri të paarritshme. Kështu, 
Ajasofja u rindërtua për pesë vjet dhe u hap për 
popullin më, 27 Janar të vitit 537. Por më 22 
Maj të vitit 558 u dëmtua rëndë nga një tërmet 
i madh. Përsëri e rregulluan dhe në vitin 562 u 
hap për ibadet. Në kohën e Basileas I u dëmtua 
edhe nga një tërmet tjetër. Në vitin 869 u rregu-
llua përsëri. Por përsëri në vitin 986 një tërmet 
shkatërroi një pjesë të kubes së saj. Riparimin ia 
bëri një arkitekt që quhej Tridodas. 

Në vitin 994 përsëri u hap për ibadet. E plaç-
kitën përsëri. U riparua përsëri në vitet 1261, 
1317 dhe 1354. 

Në ditën e Çlirimit të Stambollit (29 Maj 1453) 
Ajasofja ishte e shkatërruar dhe e lënë pas dore. 
Sulltan Fatihu urdhëroi që kisha të kthehet në 
xhami. Namazi i xhumasë së parë u fal këtu. 
Mozaikët me figura njerëzish nuk u prekën për 
shkak se ishin vepra arti. Më vonë në kohën e 
Sulltan Kanunit këto figura u mbuluan. Arkitekt 
Sinani i bëri shumë shtesa dhe përforcime kësaj 
ndërtese të bukur për ta mbrojtur që të mos she-
mbej. Ajasofja funksionoi si xhami deri më 24 
Tetor 1934, pastaj u kthye në muze. 

Pse më ngrohkan sytë

Edhe kraharori?

Se diell brenda meje

Ka ndezur Qershori.

Rrezet përmbi valë

Si varka pluskojnë

Plazhi na shkel syrin

Na fton të pushojmë.

Kokërrzat e para

Tund në kopsht mushmolla

Do edhe ca ditë

Të mbarojë shkolla.

Balona të kaltra 

Ngrihen ndanë qytetit

Gjithë natyra vishet

Me rrobat e detit.

Qershori

Agim Bajrami

Xhahid Bushati

Pas një zogu
rend një fletë.
(E shtyn era 
lehtë-lehtë).

Dalëngadalë
bie në tokë.

Thotë: “Një çast
u bëra zog!”

Një çasT u bëra zog

Një pikë shi
udhëton,

mbi një g jethe,
hop, pushon...

Gjethja thotë:
-o pikëz shi,-
ng jyrën time

ke tani!

Mos harro!..



Ihsani kishte një dajë koprrac,i cili as nuk shpenzonte e as 
nuk ia jepte kujt pasurinë e tij. Për këtë arsye çdokush e 

përbuzte. Duke menduar që: “Pasuria e njeriut duhet të jetë 
e gjitha në dorën e tij!”, - e ktheu të tërë pasurinë e tij në 

florinj dhe i groposi në një qoshe të bahçes.

Një ditë nuk i gjeti më florinjtë në vendin ku i kishte 
groposur. U duk qartë se ia kishin vjedhur. Pothuajse u 
çmend. Filloi të bërtiste, të shkulte flokët e të gërvishte 

fytyrën. 

Ihsani, pasi dëgjoi të bërtiturat e dajës, i tha:

- Mos qaj kot, dajë i dashur! Ato florinj nuk ishin të tutë! 
Sepse sikur të ishin, nuk do t’i groposje në tokë, por do të 

përfitoje prej tyre...

Pejgamberi ynë (a.s.), i cili i ka kërkuar mbrojtje Allahut nga 
koprracia, për njerëz të tillë ka thënë:

“Koprraci është larg Allahut, 
larg xhenetit dhe larg njerëzve...” 

(Tirmidhi, Birr, 40)

Koprraci

Prof. dr. M. Jashar Kandemir

Jeta

Përgatiti: Gilman Kazazi

Një djalë i vogël po shëtiste me babanë e tij mes maleve të larta. Papri-
tur, djalit i rrëshqiti këmba, u rrëzua dhe bërtiti: “Aaaaa!’’ Ҫuditërisht, ai pas 
pak dëgjoi zërin e tij tek jehonte në malet përreth: “Aaaaaaa!’’

I befasuar nga zëri, djali pyeti: ‘’Kush je ti?’’

Dikush u përgjigj: “Kush je ti?’’

Më pas djali i foli malit: “Sa madhështor që je!’’

Zëri u përgjigj: “Sa madhështor që je!’’

Djali i befasuar nga kjo që po ndodhte, u zemërua shumë. Kush po e imi-
tonte atë?!.. Për ta gjetur, djali bërtiti me sa fuqi që kishte: ‘’Frikacak!’’

Zëri u përgjigj përsëri: “Frikacak!’’ 

Djali vështroi nga i ati, i cili ende nuk po fliste. E pyeti: “Baba, çfarë po 
ndodh?!..”

I ati buzëqeshi dhe i tha: “Biri im, ki kujdes!” – dhe më pas vazhdoi duke 
thënë: “Ti je kampion!” 

Zëri, çuditërisht, u përgjigj: “Ti je kampion!” 

Djali i habitur, ngaqë nuk po kuptonte asgjë, dëgjoi shpjegimin e të atit: 
“O bir, njerëzit këtë e quajnë Jehonë, por në të vërtetë kjo është vetë, Jeta. 
Ajo të kthen ty gjithçka që bën apo thua. Jeta jonë është thjesht një reflektim 
dhe shëmbëllim i sjelljeve tona. Nëse do më shumë dashuri në botë, dhuro 
më shumë prej zemrës tënde. Nëse pret më shumë virtyte nga shokët e tu, 
trego virtytet e tua. Ky parim vlen në të gjitha hapësirat dhe fushat e jetës. 
Jeta ju kthen përsëri gjithçka që i keni dhënë ju asaj.”

Jeta juaj nuk është një rastësi, është pasqyrimi i vetes tuaj.

Samiu i vogël në mbrëmje bashkë me familjen e tij bënin 45 
minuta mësim hadithi. Ata përpiqeshin t’i komentonin ngjarjet e 

ditës nën dritën e haditheve, që kishin lexuar. 
Samiu i vogël përfitonte shumë nga këto mësime dhe në jetën e 

përditshme përpiqej të vepronte ashtu siç ka porositur 
i Dërguari i Allahut (a.s.).

SAmiu pASi mbAroi vitin
Shkollor me SukSeS, filloi të 
Shkonte çDo Ditë në kurSin e 

kurAnit. një Ditë u vonuA pAk Dhe 
për të Arritur SA më Shpejt,

niSi të vrAponte...

rrugëS për në 
kurS tAkoi 

eneSin. iShte 
një Shok i ri 
në lAgje. kjo 
iShte ArSyejA 

që nuk e kiShte 
pArë në kurS 
ASnjëherë. 

Duke 
buzëqeShur e 
përShënDeti...

Një mësim 
nga mësimet
e Hadithit
- pjesa e katërt -

Selamu
alejkum,
enes!

ve alejkum
selam, Sami!

unë po shkoj
të mësoj kuran.

po ti përse
nuk vjen?

unë nuk mund
të vij, sepse...

prandaj këtë vit
vendosa të mësoj vetë.
Dhe përfitova diçka.

e drejtë! por nuk mundem...,
se... kam shumë frikë!

më lindi një mendim. po sikur të bëhem 
unë mësuesi yt... nëse unë të tërheq 
veshin, edhe ti më tërhiq veshin mua. 

mësimin mund ta bëjmë në shtëpinë time.

por kurani nuk
mësohet vetëm. për të 
mësuar leximin saktë 
të shkronjave, duhet 
patjetër një mësues.

unë kam frikë se mos është 
mësuesi i egër. Sepse vitin e kaluar 

kam pasur një mësues, i cili 
ishte i rreptë. Ai përherë 

më shkulte veshin...

hadith fisnik

“më i miri në meSin 
tuAj ëShtë Ai që e 

mëSon Dhe iA mëSon të 
tjerëve kurAnin.”

enesi shkonte çdo ditë në shtëpinë e Samiut 
dhe së bashku mësonin alfabetin. një ditë 
ndërsa po mësonin, filloi të thirrej ezani.

enes, eja të shkojmë në xhami.
Edhe pushojmë, edhe falim namazin 

me xhematë. në këtë mënyrë 
fitojmë edhe sevape.

tani është momenti
më i përshtatshëm për
të prezantuar Enesin
me hoxhë omerin.

pAS nAmAzit, SAmiu i bëri eDhe një 
propozim tjetër, eneSit.

eneSi e prAnoi propozimin 
e SAmiut. fAlën Së bAShku 

nAmAzin e DrekëS.

Drejt nesh po vjen
hoxhë omeri...

Do të të prezantoj me të.

Allahu ekber!
Allahu ekber!

ESh’hEDu En
lA ilAhe

il-lAllAh!

“kush del për të 
kërkuar dituri, 
melekët shtrijnë 

krahët nga 
kënaqësia për 
punën e tij.”
hadith fisnik

Selamu alejkum 
fëmijë! Alejkum selam.

Po ju prezantoj
me enesin.

urdhëro, enes një 
karamele. të hamë 
një ëmbëlsirë, që të 

flasim ëmbël.

më pëlqeu shumë
hoxhë omeri! ishte
po aq i ëmbël, sa 

karamelja që më dha.

falenderimet,
i takojnë Allahut!

Ditën tjetër, kur SAmiu po 
Shkonte në kurS, u tAkuA 

me eneSin në rrugë.
eneSi po e priSte me 

AbetAre në Dorë.

që prej ASAj Dite eneSi e 
munDi frikën. hoxhë omeri 
Dhe eneSi e DeShën Shumë 

njëri-tjetrin.

eDhe pSe kiShte Ditë që ShkollA 
iShte hApur, eneSi Shkonte çDo 
funDjAve në kurSin e kurAnit. 

Ai Arriti të lexonte Shumë 
bukur, kurAn!

hoxhë 
omeri e 
njihte 
eneSin, 
SepSe 

SAmiu i 
kiShte 

treguAr më 
pArë për të.

biSeDuAn për një kohë me hoxhë 
omerin. hoxhë omeri u tregoi Dy 
Djemve DiSA tregime të bukurA. 

KiShtE ArDhur KohA Për t’u nDArë.

Vjen një ditë dhe shkolla mbaron,

secili në rrugë të vet shkon...

Të dashur miq,

Si jeni?.. Më duket se jeni mirë. Si-
kur ... shumë shpejt kaloi marsi, prilli, 
maji dhe... tani po afrohet fundi i vitit 
shkollor... Me siguri keni menduar edhe 
për pushimet verore, se ku do t’i kaloni 
ato?.. Mos thoni: “Kemi kohë, pushimet 
verore kanë edhe shumë për të ardhur... 
Muajt kalojnë shpejt... Për këtë arsye 
duhet të mendoni që tani se çfarë do 
të bëni në pushimet verore. Ju mos më 
shikoni mua! Unë filloj të mendoj që 
ditën e parë kur hapet shkolla se çfarë 
do të bëj kur të vijë vera...”

Më duket se edhe këtë verë unë do 
vazhdoj t’i bie sazes... Daji im i dashur 
i bie shumë bukur sazes... Edhe mua më 
këshilloi që t’i bie sazes, dhe më tha:

- Nëse i bie sazes, nuk do të kesh shan-

se të bësh gabime...

Ma dha sazen... Nisa t’i bie... Por qen-
ka e vështirë t’i biesh sazes. Unë i bie, e 
ajo nuk po më thotë asgjë mua. Thjesht 
nxjerr disa zhurma dhe zëra të thatë... 
Iu ktheva dajës:

- Për sa kohë mund ta mësoj sazen? 

- E mëson përgjatë gjithë verës. 

-Çfarë? Do t’i bie sazes përgjatë gjithë 
verës si gjinkallë? Unë nuk mund t’i bie 
sazes përgjatë gjithë verës, se pastaj në 
dimër do të shkoj dhe do të trokas në 
derën e milingonës... Unë nuk dua t’i 
kërkoj gjë një milingone... 

- Nëse i bie shumë, e mëson më 
shpejt..., - tha daja.

Unë e dija se në muzikë ka vetëm tetë 
nota. Por unë dua të gjej nota të reja. 
Ashtu do të bëj. Bota e muzikës do të 
tronditet me notat e reja që do gjej... 
Muzikantët do të ndjejnë krenari me 
mua. Do t’i gjej notat e vërteta... Dhe 
mora sazen... Papritur dëgjova një zë. E 
njoha. Ishte i milingonës, që më thoshte: 
“Mos i bjer sazes gjithë verës, se pastaj 
do të vish të trokasësh në derën time!” 
Unë iu përgjigja: “Mos fol!.. Ndryshe të 
shtypa me këmbë!..”

Unë kam vendosur t’i bie sazes. Pra, 
të gjej notat e vërteta. Dhe m’u kujtua 
historia e Nastradin hoxhës, të cilën du-
het ta mësoni edhe ju...

“Krahas sazes,
bëni dhe punë të tjera...”

Ekrem Bektash

-tregim humoristik-

“Një ditë Nastradini kishte vendosur t’i 
binte sazes. E mori dhe i ra për muaj të 
tërë. Një ditë Nastradinit, e shoqja dhe 
miqtë i thanë: ‘Hoxhë, u bënë gjashtë 
muaj që i bie sazes. Bjeri edhe një herë 
dhe të të dëgjojmë...’ 

Nastradin hoxha e mori sazen. Nisi 
t’i binte “tëngër-tëngër” në një vend pa 
ndaluar. Miqtë u mërzitën dhe i thanë:

- Hoxhë, ata që i bien sazes, e lëvizin 
sa majtas aq dhe djathtas dhe gjejnë 
vendin e notave. Ndërsa ti e mban dorën 
gjithmonë në një vend...

- Ata e lëvizin dorën ashtu si thoni 
ju, nuk bëjnë gjë tjetër veçse kërkojnë 
notën që kam gjetur unë... se UNË e 
kam gjetur atë notë..., - u përgjigj Nas-
tradini.” 

Ja pra, edhe unë do të gjej nota të reja 
si Nastradin hoxha...

Kështu fillova t’i bie sazes... Por... 
miqtë, duke parë talentin tim, më kanë 
propozuar t’u bie edhe instrumentave 
të tjerë. Madje më kanë thënë: “Bjeri 
daulles, bjeri, se është e lehtë! E më-
son për një muaj...” Por unë u thashë 
miqve të mi: “Zëri i daulles duket i bukur 
vetëm nga larg, ndërsa nga afër duket 
si zhurmë. Zëri i daulles ngre në këmbë 
të gjithë banorët e pallatit. Veçanërisht 
xhaxha Surriun. Po u ngrit ai në këmbë, 
nuk ulet më...”

Xhaxha Surriu është pengesa e vetme 
në veprimtaritë e mia artistike dhe spor-
tive. Ai nuk të lejon të lozësh me top 
dhe t’i biesh daulles. Ndërsa për t’i rënë 
sazes, shkoj në shtëpinë e dajës. Edhe 
pse xhaxha Surriu më porosit shpesh: 
“Mos guxo ta sjellësh atë saze në shtëpi, 
le të shohim se çfarë do të na thonë ditët 
e ardhshme...”

I dashur xhaxha Surri!. Po të bëj thirr-

je nga ky tregim: “Nëse nuk më lejon t’i 
bie sazes, dije se nuk kam për t’i rënë 
për ty, kur në të ardhmen të bëhem 
mjeshtër i sazes!”

Tani, të dashur miq, do t’u tregoj edhe 
për Myzin tonë. Myzaferi shkoi në Mek-
sikë për një punë të babait të tij. Qën-
droi një fare kohe. Atje e kishte kapur 
meraku t’i binte kitarës. Ai kishte marrë 
një-dy orë mësim nga një instrumentist 
rruge... Pasi u kthye në Turqi, shiste 
mend se dinte t’i binte kitarës. Me një-
rën dorë kapte bishtin e kitarës dhe me 
tjetrën u biente telave të saj. Lavdërohej 
në sy të të gjithëve. Po, me të vërtetë 
ai i binte kitarës me një dorë, por ata 
që e dëgjonin, i mbyllnin veshët me të 
dy duart. Nuk dëgjohej... Myzi përpiqej 
prej dy vitesh të gjente notën që kishte 
gjetur Nastradin hoxha. Sidoqoftë ai do 
ta gjente atë notë derisa të arrinte mos-
hën e Nastradinit...

Mendoj se keni marrë mësim nga ato 
histori që tregova. Përpara kemi verën, 
në dorë kam sazen, kështu që i bini pak 
edhe ju... Sigurisht, krahas sazes, do të 
bëni edhe punë të tjera. Do të lexoni 
libra, do të zhvilloni leximin e Kuranit, 
do të ndihmoni prindërit, nuk do ta mër-
zisni xhaxha Surriun...

Ada Mara

Ia bën rosa: mak, mak, mak!
Shkon të lahet në batak.

- Prit, moj rosë, prit dhe pak,
Se po vjen xhaxhi rosak,
Edhe rikat: uak, uak, uak!

Uak, uak, uak! E plot rrëmujë
Rikat bijen zhyt në ujë.
Mak, e uak! Filloi gara:
Cila do të dalë e para?

Rosa



Përse anglezët konsiderohen shPikësit e futbollit?

futbolli filloi të përhapej në angli rreth viteve 1700, por lindja e futbollit modern 
regjistrohet në vitin 1863, vit ky në të cilin u themelua “football association” 
(shoqata e futbollit) londineze. në gjysmën e dytë të viteve 1800 futbolli njohu një 
përhapje të shpejtë dhe hyri si sport olimpik në lojrat e londrës të vitit 1908. anglia 
mbajti supremacinë ndërkombëtare deri në luftën e parë botërore. Më pas anglezët, 
megjithëse u njohën si themeluesit e futbollit modern, u detyruan t’ua lëshojnë 
supremacinë botërore shkollave të tjera të futbollit si p.sh. asaj të amerikës së 
Jugut. Pasioni për këtë sport vazhdon të jetë i gjallë në Mbretërinë e bashkuar. tifozët 
ndjekin në masë skuadrat edhe në transfertë, dhe koreografitë në shkallët e stadiumit 
janë shumë spektakolare. fatkeqësisht degët më ekstremistë të tifozërisë, famëkeqët 
hooligans, janë bërë protagonistët e episodeve të rënda të dhunës në stadiumet e gjithë 
evropës.

Përse holandezët quhen ndryshe tuliPanë?

një nga aspektet më karakteristike të peizazhit holandez 
janë tulipanët, gjenden pothuajse kudo, në polder (vende kënetore 
të mbyllura me pendë), në vazot e lulishteve, të prera në banaqet e 

luleshitësave ose në tavolinat e restoranteve. kultivimi i tulipanëve në Vendet 
e ulëta daton që nga vitet 1400, në atë kohë fidanët e parë u importuan nga turqia. 
në shekullin pasardhës, u zhvillua kultivimi në sera, i cili arriti kulmin e “lulëzimit” në 

shekullin XVii, ndërkohë për tulipanët shpërtheu një pasion i madh kolektiv. në 300 vite 
kultivuesit holandez kanë prodhuar 3000 varietete tulipanësh, fidanet e të cilëve janë ndër 

produktet floreale më të eksportuara.

Përse “roMët” Janë të PërhaPur në shuMë shtete?

romët janë një popullsi indoevropiane, e cila hyri në gjithë evropën nga lindja në shekujt Xiii-XiV. 
karakteristika e këtij populli, të cilët e quajnë veten e tyre “rom” (njeri), në origjinë është të lëviznin 
me karvanë nga një vend  në një tjetër, megjithëse në ditët e sotme romët janë bërë të qëndrueshëm. 
të qenit nomadë ka bërë që ky popull të shpërndahet nga pak në të gjithë shtetet e evropës, ku 
romët jetojnë zakonisht në periferitë e qyteteve të mëdha, në rulota të motorizuara, në kasolle dhe 
praktikojnë punë të rastësishme ose kërkojnë lëmoshë. romët sot përfaqësojnë një problem të 
vështirë shoqëror dhe njerëzor, sepse nuk mirëpriten në shtetet ku lëvizin. Populli rom ka ruajtur në 
shekuj një kohezion etnik dhe një autonomi të fortë, aq sa pothuajse asnjëherë nuk është integruar me 
popullsitë e tjera, duke mbajtur lirinë dhe identitetin e tyre me krenari.

Përgatiti: Gazjon Rusi



I ati i premtoi Ermalit, se pas 
disa ditësh do t’i blinte një kom-
pjutër. Tani Ermali  ëndërronte 
për të!.. Tashmë do të përgatiste 
detyra me kompjutër dhe do të 
arrinte lehtësisht tek dituria për-
mes internetit. Ermalit i pëlqente 
teknologjia, prandaj ai lexonte 
vazhdimisht revista të kësaj na-
tyre.  

Ditën e premte Ermali mori 
dëftesën dhe erdhi i gëzuar në 
shtëpi. Sapo hapi derën, i tha 
nënës:

- Të  gjitha notat i kam: “Shumë 
mirë!”

E ëma e përqafoi dhe e uroi të 
birin për arritjet e tij. Kur erdhi i ati 
e pa dëftesën, i ndritën sytë nga 
lumturia dhe i tha se nuk e kishte 
harruar fjalën e dhënë…  

Kështu të nesërmen dolën me 
babain. Ecnin si dy shokë. Ndër-
kohë Ermali  mendonte me vete: 

“…sa shumë kompjutera të ndry-
shëm që ka...”, “…gri, të zinj, prej 
atyre që vendosen mbi tavolinë, 
prej atyre që vendosen mbi gju-
një…”, “…dua t’i njoh të gjithë, 
me kalimin e kohës”.

Shëtitën dhe panë disa dyqane, 
ku tregtoheshin kompjuterat. Më 
në fund… Ermali u bë me kom-
pjutër. Mezi priste të shkonte në 
shtëpi. Me të futur këmbën, me-
njëherë e hapi kompjuterin. Nuk 
mund të rrinte pa të. Atë natë 
nuk hëngri edhe darkë. Vonë, 
shumë vonë u ngrit nga kompju-
teri. “Hmm, paskam shumë për të 
mësuar këtu” – thoshte me vete. 
Edhe të nesërmen sapo u zgjua, 
menjëherë shkoi te kompjuteri 
dhe gjithë ditën u përpoq të më-
sonte sa më shumë të fshehta 
që mbante kompjuteri. E ëma 
gjithnjë e këshillonte që të mos 
qëndronte tek kompjuteri gjithmo-
në. Por ai, për tre ditë me radhë 

hande Sagllam

vazhdoi të luante në kompjuter.

Ditën e katërt u zgjua me një 
dhimbje e skuqje në sy. Nga 
dhimbjet sytë i lotonin. 

E ëma u afrua dhe i foli me një 
gjuhë të ëmbël:

- Biri im, mirë që ke dëshirë të 
mësosh kompjuterin, por gjith-
çka e tepruar është e dëmshme. 
Kështu që të parët e pësuan 
sytë…

Atë ditë shkuan të bënin një vi-
zitë tek mjeku i syve. Tashmë nuk 
mund ta hapte kompjuterin për 
një javë të tërë dhe kishte vënë 
syze qetësuese. Kur po largohej 
nga spitali, Ermali më shumë se 
për kompjuterin në shtëpi, po 
mendonte për syzet që kish-
te vënë.

Po mirë, çfarë do të 
bënte gjatë kësaj jave 
Ermali?...

Ai nuk dëshironte 
që t’i kalonte koha 
kot. Nga bibliote-
ka e tij zgjodhi 
librat që nuk i 
kishte lexuar 
më parë dhe 
nisi t’i lexon-

te… Tashmë nuk e kalonte ko-
hën, si dikur, duke ndenjur gjatë 
në kompjuter, por po bënte “pu-
shime” duke lexuar libra…

Po ta pyesje Ermalin se çfarë 
po bënte… Ai nuk harronte të tre-
gonte se si e kalonte kohën, si 
mësonte të përdorte kompjuterin 
pa dëmtuar sytë, si dhe të rrëfen-
te histori e ngjarje nga librat që 
kishte lexuar kohët e fundit… 

Nëna e çon Gonin
Në treg të blejë turshi,
Goni e kthen shportën

Përplot me lajthi.

Kur ka nevojë nëna –
Për djath’, qepë, ulli’

Goni blen banane,
Mollë e shalqi’.

Nëna nuk heq dorë
Prandaj herën tjetër,

Blerjet në Pazar
Ia shkruan në letër.

Goni, kokëlimoni
Edhe pse me letër

Bukë ka shkruar nëna –
Goni i sjell pjepër.

“Obobo! – klith nëna –
Ç’t’i bëj këtij bizari?”

“Mos u ngut – thotë gjyshi,
Nuk i shkon pazari…”

Nastradini, thonë,
E kishte për ves,

Të qeshte – dimrit,
Të qante – verës.

I thanë: “Pse kështu,
Trillon të pabërat?”

Tha: “Varet nga ju,
Si i shihni gjërat.

Në dimër – gëzohem
Për verën plot gaz…

Në verë – pikëllohem
Pse dimrin ka pas!” Mjaft tani, se

na shurdhove!

Abdullah Thaçi

Skënder Zogaj

dimër e verë
gonit nuk 

i shkon pazari



Me sa duket, s’kam për t’i shitur 
turshitë, nëse nuk bërtas...

Turshi, Turshi,
Turshi!...

Po ti ç’ke!? A ti e ke
për detyrë, t’i shesësh

turshitë-ë?

Mjaft tani, se
na shurdhove!

Kush do t’i shesë turshitë,
ti apo unë!?..

Turshi!...

Iaaa...,
Iaaa..!

Iaaa...!

Samiu me shokët e tij
dëshiron të shkojë në xhami.

A mund t’i ndihmoni që të gjejnë rrugën?

Plotësoni vendet bosh të figurës 
me alternativat që u janë dhënë.

Plotësoni çdo rresht, kolonë dhe kutizë, 
në mënyrë që, çdo shifër nga 1 deri te 9, 

të shfaqet një dhe vetëm një herë.

Nuk është ashtu siç 
kujtoni ju!... Po pi ujë 

mineral...

Nuk po përfiton prej 
miqësisë sonë,

apo jo?

Jo ç’ne?

A është kjo
darka që
do hanim
jashtë?

E ndjej
veten
të lirë...

Edhe pse
nuk është
pakufi...

Të tjerët nuk flenë dot, kur pinë 
kafe. Kurse unë nuk pi dot kafe,

kur fle...

Virusë! Shënjestra juaj e parë është 
interneti... Përpara!..

Xhaxhi dyqanxhi! Babai 
im ka vendosur të 

transferohet nga kjo 
lagje.

Ooo, Sa lajm i mirë..! I 
thuaj babait nëse do, ju 
ndihmoj për të ngarkuar 

plaçkat...

Por babai 
thotë se ka një 

problem...

Ouu, Ma thuaj 
menjëherë që 
ta zgjidhim 
problemin...

Thotë se “Në asnjë vend 
tjetër nuk mund të gjejmë 

një dyqanxhi më të mirë
se ti”...

O sa e vështirë qenka..! 
Pengesa për lumturinë time, 

përsëri jam unë...

